
                           ᑐᓴᕋᑦᓴᖅ 
 
ᐊᖏᔪᖅᑲᐅᑎᑦ ᑎᒃᑯᐊᖅᑕᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᕐᕕᖏᓐᓄᑦ 
 
ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 16, 2008) - ᓯᕗᓕᖅᑎ ᐹᓪ ᐅᑲᓕᖅ ᑎᒃᑯᐊᖅᓯᓯᒪᔪᖅ 
ᐱᕚᓪᓕᕈᑕᐅᓂᐊᖅᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᖃᐅᔨᒪᓕᖅᐹᓪᓕᕈᑕᐅᓂᐊᖅᑐᓂᓗ 
ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ. 
 
ᐸᐅᓗᓯ ᓱᕕᒐ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓂᐊᓕᖅᑐᖅ ᐊᐅᓚᑦᓯᔨᒃᑯᓐᓄᑦ ᒐᕙᒪᓕᕆᔨᒃᑯᓐᓂ. ᓱᕕᒐᖅ 
ᐃᖅᑲᓇᐃᔭᖃᑦᑕᖅᓯᒪᔪᖅ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ. ᐱᒋᐊᖅᑎᑦᓯᖃᑕᐅᓯᒪᔪᖅ 
ᐊᖏᔪᖅᑳᖑᓯᒪᓪᓗᓂ/ᐊᐅᓚᑦᓯᔨᒻᒪᕆᐅᓪᓗᓂ ᐃᓐᓂᕐᕕᒃᑯᓐᓄᑦ ᐃᓕᓐᓂᐊᕇᕈᑎᖃᖅᓯᒪᓪᓗᓂᓗ 
ᖁᑦᑎᓐᓂᖅᓴᒃᑯᑦ ᐊᐅᓚᑦᓯᓂᕐᒧᑦ ᐱᔭᕇᕈᑎᑖᖅᓯᒪᓪᓗᓂ. 
 
ᔭᐃᓐ ᑰᐳ ᒥᓂᔅᑕᐅᑉ ᑐᒡᓗᐊᓄᑦ ᐃᑲᔪᖅᑎᐅᓂᐊᓕᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓂᓪᓗ. ᑰᐳ ᐊᕐᕌᒍᐃᑦ 30 ᐅᖓᑖᓄᑦ ᐃᖅᑲᓇᐃᔭᖅᓯᒪᔪᖅ ᒐᕙᒪᒃᑯᖏᓐᓂ ᓄᓇᕗᑦ ᐊᒻᒪᓗ 
ᓄᓇᑦᓯᐊᕐᒥ. ᒫᓐᓇᒫᖑᓚᐅᖅᑐᖅ, ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᐅᓚᐅᖅᑐᖅ ᐊᕙᑎᓕᕆᔨᒃᑯᓐᓄᑦ. 
ᖁᑦᑎᓐᓂᖅᐹᒥᒃ ᐱᔭᕇᕈᑎᑖᖅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᒐᖃᖅᑐᓂ ᐃᓄᒃᑎᑐᑦ. 
 
ᔮᓐ ᓛᒻ ᒥᓂᔅᑕᐅᑉ ᑐᒡᓗᐊᓄᑦ ᐃᑲᔪᖅᑎᐅᓂᐊᓕᖅᑐᖅ ᐊᕙᑎᓕᕆᔨᒃᑯᓐᓄᑦ. ᓛᒻ ᐃᑲᔪᖅᑎᐅᓚᐅᖅᑐᖅ 
ᒥᓂᔅᑕᖏᓐᓄᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ 
ᑐᑭᒧᐊᖅᑎᑦᓯᔨᐅᓚᐅᖅᑐᓂ ᓴᙱᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒥᒃ. ᓄᓇᕗᑦ 
ᒐᕙᒪᒃᑯᖏᓐᓅᓚᐅᕋᓂ, ᐊᐅᓚᑦᓯᔨᒻᒪᕆᐅᓚᐅᖅᓯᒪᔪᖅ ᓄᓇᕗᑦ ᑐᙵᕕᒃᑯᓐᓄᑦ. 
 
ᑕᐃᕕᑎ ᐅᒥᓪᕈᐃᑦᑐᖅ ᐱᓕᕆᐊᑦᓴᖃᕐᓂᐊᓕᖅᑐᖅ ᒥᓂᔅᑕᒧᑦ ᑐᒡᓕᕆᔭᐅᓗᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᐊᒻᒪᓗ ᓱᓕ ᒥᓂᔅᑕᒧᑦ ᑐᒡᓕᐅᓂᐊᕐᒥᔪᖅ ᐊᐅᓚᑦᓯᔨᒃᑯᓐᓄᑦ ᐊᒻᒪᓗ ᑎᑎᕋᖅᑎᐅᓗᓂ ᒥᓂᔅᑕᓄᑦ. 
 
ᓯᕗᓕᖅᑎ ᐅᑲᓕᖅ ᐊᖏᖅᓯᓯᒪᔪᖅ ᓄᖅᑲᕈᒪᒍᑎᖓᓂᒃ ᕕᒃᑐ ᑐᑐ, ᒥᓂᔅᑕᐅᑉ ᑐᒡᓕᐊ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
 
ᐅᒥᓪᕈᐃᑦᑐᖅ ᑎᒃᑯᐊᖅᑕᐅᓂᖓ ᐊᒻᒪᓗ ᑐᑐ ᓄᖅᑲᕐᓂᕆᔭᖓ ᐊᑐᓕᕐᓂᐊᖅᑐᖅ ᔭᓐᓄᐊᓕ 18, 2008. 
ᐊᓯᓕᒫᖏᑦ ᑎᒃᑯᐊᖅᑕᐅᔪᑦ ᐱᒋᐊᕐᕕᑦᓴᓖᑦ ᔭᓐᓂᐊᓕ 28, 2008. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᑭᐅᕋᓐ ᖃᑉᓗᓇ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

